
Emne: RE: Villrein og skrantesjuke på Hardangervidda - Vestland fylke si involvering i saka. Spørsmål til
fylkesutvalet 9.2.2021
Vedlegg: 
 
Det første utbrotet av skrantesjuke hos villrein vart sett i Nordfjella i 2016. Det vart då gjort omgripande tiltak ved
at heile  hele den berørte villreinbestanden i sone 1 av Nordfjella vart avliva vinteren 2017‐2018. Målet var å
begrense og om mogeleg utrydde skrantesjukdommen. Den 3. september 2020 vart det imidlertid felt en
villreinbukk på Hardangervidda som testa positivt for skrantesjuke. På bakgrunn av det, ga Mattilsynet og
Miljødirektoratet vitskapskomiteen for mat og miljø (VKM) i oppdrag å oppdatere kunnskapsstatus om skrantesyke
og vurdere muligheitene for å handtere sjukdommen.
 
Rapporten vart gjort tilgjengeleg siste veka i januar 2021:
Skrantesyke – oppdatert kunnskap om sykdom og spredningsrisiko ‐ Vitenskapskomiteen for mat og miljø
(vkm.no)
 
Det er ikkje lagt ein klar plan for vegen vidare, men ulike scenarier spenner frå total nedskyting, til sterk reduksjon
i stammen, til meir jakt på vaksne bukkar, reduksjon av ferdsel, oppsetting av gjerder. 
 
Sjukdommen har potensial til å øydelegge den mange tusen år gamle villreinstammen på Hardangervidda og
hindre ei tilbakeføring av villrein i Nordfjella. 
 
Hardangervidda er eit av dei viktigaste naturområda i Vestland fylke, eit område som ein deler med tilgrensande
fylker. Mattilsynet og Miljødirektoratet har eit overordna ansvar for prosessen hittil og vidare.  Det er likevel
naturleg og naudsynt at Vestland fylke tek ei aktiv og synleg rolle gitt den alvorlege stoda til villreinen.  Det er
også naturleg at ein etablerer koordinering med dei 3 andre fylka dette berører.
 
 
Spørsmål til fylkesordføraren :
 

1. Korleis har Vestland fylke engasjert seg hittil når det gjeld sjukdomsutbrotet hos villrein i fylket vårt?
2. Vil fylkesordføraren rå til at det vert lagt fram ei politisk sak våren 2021 som betre kan etablere og forankre

ein plan for  Vestland si oppfølging mot andre myndigheitsorgan og interesseorganisasjonar?

